
АДАБИЁТ

MUHAMAD YUSUF SHE’RLARIDA VATAN MADHI.

Abdiolimova Dildora Zokirovna 
Qashqadaryo viloyati  Qamashi 

66 - maktabona tili va adabiyot fani o`qituvchisi
Avilova Nodira Xujayorovna 

Qashqadaryo viloyati Koson tumani 
12-maktab ona tili va adabiyot fani o`qituvchisi

avilova1977@internet.ru  

Anatatsiya: Ushbu maqolada sevimli shoirimiz M. Yusuf she’rlarida vatanga nisbatan 
qullangan tashbehlar, shoirning shukronalik tuyg`usini nechog`li ta’riflagani aks ettirilgan.

Kalit so`zlar: Yurt kuychisi, quyoshiston nolong kuning,  faxr tuyg`usini qalblarga 
singdiraolgan shoir.

Vatan haqida juda ko`p yozishgan, yozilganlar barchasi ham yaxshi albatta, ammo shoir 
Muhammad Yusuf bitgan har bir misrada samimiylik, soflik, o`z aksini ko`zguga tutib turadi. 
Shoir bir sherida ,,Yurtim, seni iddolar qilmay sevaman” deganida ko`nglidagi barcha beg`araz 
tuyg`ularini nomoyon etgan edi. Shuning uchun ham, shoirning beg`araz tuyg`ulari uchun ham 
xalqimiz Muhammad Yusufni chin dildan sevdi, ardoqladi, yurtboshimiz esa unga otalarcha 
mehr ko`rsatdi, negaki soddagina Muhammad o`zbek xalqining xalq shoiri edi. 

O`tar necha bahorlar gulgun,
Necha umr kuzlari kechib.
Zamin uzra saf tortib bir kun, 
Biz ketarmiz qushlarday ko`chib.

Bir bebaho ma’dan qoladi,
Bizdan ozod Vatan qoladi.

Darhaqiqat, yurtning oydin kunini, kechasini, bugunini, ertasini yonib kuylagan shoirdan 
asrlarga ta’tugulik ma’daniy meros qoldi.     

Shoirning har misrasi she`r yoki go’zal, munis qo’shiq bo’lib kirib bormagan o’zbek xonadoni 
topilmasa kerak. “Yurt kuychisi” deya ulug`langan M.Yusuf ijodi mahsuli har ko’ngildan o’z 
o’rnini topa olgan va bugun ham topmoqda. 

Vatan madhini ustoz-Muhammad Yusufchalik “qiyvorgan” shoir yo’q. Chunki shoir vatanni 
o’ziga eng yaqin insonlar-ota-ona, opa-singil, aka-uka, yor-u do’stga qiyoslaydi, “nolon” kunida 
ularga talpinadi, “shodon” kunida ularning yuziga yuz bosadi. 

Shodon kunim gul otgan sen,
Chechak otgan izimga.
Nolon kunim yupatgan sen,
Yuzing bosib yuzimga
Singlim deymi, onam deymi,
Hamdardu hamxonam deymu.
Oftobdan ham o’zing mehri
Ilig`imsan Vatanim

Ulug`lab „Quyoshistonim“ deya olgan Muhammad Yusuf O’zbekiston degan o’lka ta`rifini 
beqiyos, betimsol tashbehlar bilan ko’klarga ko’taradi. Goh bolafe`l, boladay beg`ubor sodda 

otaga qiyoslasa, yana bir she`rida beshiklari tuproqda iz qoldirgan, belanchagi shamolarni 
uyg`otgan go’dak deydi Vatanni.

Shoirni lirikasining asosiy va katta qismini o’zi ulug`lagan Vatan, shukrona hislari tashkil 
etadi. Bu shukronalik esa Muhammad Yusufni muqaddas tuyg`ularga oshno etadi. Necha og`ir 
kunlar, sinovli damlardan omon chiqqan o’zbek xalqining mehmondo’stligi, bolajonligi, sodda 
va samimiy, ishonuvchan, bugungidan minnatdor bo’lib shukronalar aytishi, duogo’yligi shoir 
she`rlarining bezagi, go’yo. 

Inson o`zi tugilib o`sgan zaminni ona yer deb ulug`laydi, o`zi bag`rida kamolga yetgan go`shani 
ona makon, ona yurt deb rerlarga kutaradi. Shoirning shunday misralari bor-ki, siz uni o`qib 
o`sha tug`ilib o`sgan uyingiz, tandir boshida sizga kuchli ilingan ona-i zoringiz, qo`lida kaltak 
tutib qo`ylar ketidan yugurgan bolangiz-u, dasturxon atrofida duoga qo`l ochgan padaringiz ko`z 
oldingizdan o`taveradi. Bu esa shirning xalqona, tushunarli, ro`ngillarga yaqin, samimiy misralar 
yaratuvchisi ekanligidir.

Shoir Muhammad Yusufning kamtar va kamsuqum inson bo`lgan, ortiqcha xasham, dabdabaga 
uchmaslik odati mavjudligi ham misralarda nomoyon bo`lib turadi. „Sodda Muhammad“ deya 
o`zini aybgina ta’riflab qo`ya oladi shoir. 

Muhamad Yusuf qisqa umr kechirdi. Undan chinakam, betakror ijodiy meros qoldi. Bu zavol 
bilmas meros asrlar osha ham shoir nomi bilan birga barhayot yashab qolgay, Inshoolloh!!! 

Foydalanilgan adabiyotlar. 
1. “Iltijo” 1988-yil Muallif Muhammad Yusuf.
2. “Bulbulga bir gapim bor” 1987-yil Muallif Muhammad Yusuf.

